
BARTZELONA

Kafe hutsa eskatu nion tren geltokiko tabernako langi-
leari. Tragoxka batean edan, eta nasara atera nintzen. Ezin 
nuen halakoetan Karla jasan. Beti iristen zen berandu. Jen-
dea batetik bestera zebilen presaka. Urduritzen hasi nin-
tzen, minutu batzuk baino ez baitziren falta Donostiatik 
Bartzelonarako trena irteteko. Halako batean azaldu zen, 
urrutian. Korrika zetorren.

—Barkatu: berandutu egin zait!

—Berandu, berandu... Zuk dena azken orduan beti! 
Goazen trenera; hementxe geratuko gara, bestela!

Eserlekua hartu, eta azpian sartu genituen motxilak.

—Zer esan dizu Pauk? Etorriko da gure bila?

—Sants-eko geltokian itxoingo digu.

Bordeleko unibertsitatean ezagutu genuen Pau, Eras-
musean joan baikinen bertara Karla eta biok. Ostatu ba-
tean eman genituen lehen egunak, Pauk beraren pisuan 
bi gela libre geratuko zirela esan zigun arte.

—Bueno, ba! —Karla treneko eserlekuan jarri zen—. 
Baditugu orain ordutxo batzuk lasai irakurri eta lo egiteko!

Itzulpengintza eta interpretazioa ikasten genuen biok. 
Donostiarrak ginen, baina bistaz baino ez genuen eza-

—Presta daitezela bueltarako orduan. Han bezala ba-
zabiltzate, dena hankaz gora topatuko dute! —egin nien 
barre.

—Hara bestea! Zuk ere gozo uzten zenuen sukaldea 
Gasteizen ordu txikietan iritsi eta jateko zerbait prestatzea 
bururatzen zitzaizunean, ba! —erantzun zidan Karlak.

—Zu ez esnatzeko egiten nuen.
—Zera!
—Eta zure kuadrillakoak Bordelera etorri ziren astebu-

ru hartan? Ederra eman zeniguten...
—Ba, udarako planak egiten gabiltza, Pau. Zu ere onar-

tuko zaitugu, nahi baduzu.
Barre egin zuen.
Eguzkiaren izpiak sartzen ziren etxe hartako leihoeta-

tik, eta are bero handiagoa eman.
—Utzi gauzak nahi duzuen tokian. Gurasoen gela libre 

dago, eta baita sofa ere. Aterako gara bueltatxo bat ema-
tera, ezta? Auzoa erakutsi nahi dizuet.

gutzen elkar unibertsitatean hasi aurretik. Gasteizko fa-
kultatean egin genuen benetako harremana. Hiri batetik 
besterako joan-itzuliek eta astea etxetik kanpo ematean 
bizi izandakoek lagun ezin hobeak egin gintuzten. Halaxe 
erabaki genuen Frantziako ikasturtea hiri hartan igarotzea. 
Pau segituan onartu genuen gure harremanean. Hirurok 
lagun izanagatik, beti susmatu nuen beste bien artean ba-
zela haratagoko konexiorik. Ez batak, ez besteak, ordea, ez 
zidan sekula halakorik onartu, gaia atera nienean.

—Añes! Karla!
Trenetik irten bezain pronto egin zigun dei Pauk. Ekai-

neko azken egunak Bartzelonan igarotzera gonbidatu gin-
tuen. Bordelen matraka ederra ematen zigun bere hiria 
zela eta ez zela.

—Eiiiii!!! Zuen falta nabaritu dut egun hauetan! Zer 
moduz egin duzue bidaia?

—Ba, trena txiripaz hartu dugu, ezta, Karla?
Santseko geltokitik Pauren auzora iritsi ginen, me-

troan.
—Hementxe Poblenou!
—Azkenean ezagutuko dugu zure auzo kuttuna!!!
—Baina zer bero klase egiten du hiri honetan?  

—izerdi batean zihoan Karla, motxila bizkarrean.
—Zuenean euria baino ez du egiten eta...
—Hau etxe puska, Pau! Txoko hau Bordelekoa baino 

handiagoa da, gero!
—Gurasoak kanpoan dira. Dena guretzat.

—Ez nuke trena ozta-ozta hartu nahi, hona etortzeko 
bezala.

—Tira, Añes: ondo iritsiko gara. —Karlari gustatu zi-
tzaion Pauren ideia—. Egingo al diguzu zure fideuá horie-
tako bat, Pau?

Azkenean, haien planak irabazi zuen. Etxean afaldu, 
eta taberna hartara joan ginen. Sukaldaritza gogoko zuen 
Pauk, eta Bordelen beraren esku geratzen ziren otordu be-
reziak. Eta baita hain bereziak ez zirenak ere, jatetxe batean 
egiten baitzuen lan, eta hango hondarrekin bazkaldu eta 
afaltzen genuen ia egunero.

—Hemen are goxoago dagoela iruditzen zait —esan 
nion. Ikaragarria zegoen fideuá hura.

—Etxean nagoelako izango da!

Tabernara iritsitakoan, Pauren hainbat ezagunekin 
egin genuen topo. Batzuk Bordelen egonak zirelako eza-
gutzen genituen.

—Kontuz —esaten zien barrez adiskideei, katalanez 
ari zirenean—. Euskaldunak dira, baina baita itzultzaile bi-
kainak ere. Den-dena ulertzen dute.

Karla eta Pau hitz eta pitz ari ziren. Gauak aurrera egiten 
zuen neurrian, soberan nengoela sentitu nuen. Bi haien ar-
tean sorturiko kimikan lekurik ez nuela. Ezetz esaten zida-
ten, ordea, etxera nindoala iradokitzen nien bakoitzean. 
Gera nendila haiekin; gauak luze joko zuela. Bordelen ere 
izan zituzten halako uneak, baina hau ezberdina zen. Az-
ken gauaren kutsua zuen: berriz noiz ikusiko duten elkar 
ez dakiten bi lagun handirena. Alde egitea erabaki nuen. 
Ez ziren ohartu ere egin. Ez nuen neu izan nahi, ikasturte 

Pauri esker, Bartzelonako txoko bitxienak ezagutu ge-
nituen, lau egun haietan. Bordelen ikasturtean zehar aipa-
turiko hainbat lagun ere aurkeztu zizkigun, eta, besteak 
beste, Indraren familiak Raval auzoan zuen jatetxera joan 
ginen afaltzera. Pauk beraren hindi irakaslea izan zelako 
ezagutzen zuen neska hura.

—Lana eskaini dit jatetxean udarako.
—Eta? Ez al duzu hartuko?
Hasperen egin zuen mutilak.
—Oroitzen jatetxetik hurbil dagoen liburu denda han-

di hura? Udarako norbait behar dute atzerriko hizkuntzen 
sailean. Curriculuma eraman nien aurrekoan.

—Eta? Baduzu esperantzarik?
—Batek daki; ea deitzen didaten.

Azken gaua genuen Bartzelonan.
—Zer ordutan duzue bihar Donostiarako trena?
—Eguerdi aldera. 13:00ak inguruan. Zergatik?
—Lagun batzuek taberna ireki dute hemen ondoan. 

Etxean afari goxoa prestatu, eta gero bertara joan gintez-
ke. Ez duzue oso goiz jaiki behar.

BARTZELONA (2)

St. Jean geltokitik hurbil zegoen Bordeleko pisua, 
Saint-Michel auzora bidean, merkatuaren ondoan. Etxe 
zaharra zen, bi solairukoa. Goikoan bizi ginen gu. Ondoan, 
hainbat emakume afrikar. Mugimendu handia sumatzen 
zen etxe hartan. Eskaileretan eta aldameneko atarian, iru-
ditzen zitzaidan emakume berri bat topatzen nuela astero.

—Zenbat bizi dira?

—Auskalo! Etxe honetara etorri nintzenetik dabiltza 
horrela —esan zigun Pauk.

Goizetan, unibertsitatera joaten ginen. Pauk Literatura 
ikasten zuen. Handik bueltan, Saint-Michel auzoko plazatik 
pasatzen ginen bazkalaurretik Karla eta biok. Pauk erakutsi 
zigun txoko hura. Ikasle giroa egoten zen.

—Hemen kafea hartzea, aberaskumeen kontua da  
—hasieratik ohartarazi zigun hiriko prezioak gehiegizkoak 
zirela—. Oraintxe egingo dizuet nik etxeko kafe-makinan!

Hiri garestia zen Bordele guretzat. Gutxitan geratzen 
ginen plaza hartan zerbait hartzera. Asteburuetan soilik. 
Arratsaldeetan, garagardoak hartzen egoten ziren hainbat 
gazte. Happy Hour delako hura baliatzen zuten merkea-
go edateko. Guretzat, ordea, garestiegia izaten jarraitzen 

BORDELEosoan egitera ausartu ez zirena azkeneko gauean honda-
tuko ziena. Taberna hura zegoen kalexkatik atera, eta pla-
zatxo bat gurutzatu nuen. Berandu zen, baina jendea zebi-
len Poblenouko kaleetan. 


